
    ᐅᓂᒃᑳᓕᐊᖑᔪᑦ 
ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 
ᐊᑐᖅᑕᐅᓂᐊᕐᓗᓂ 

 
 

ᑐᓴᕋᔅᓴᖅ: X        ᐃᓱᒪᓕᐅᕈᑎ: 
 
ᐱᑦᔪᑎᓕᒃ: ᓄᕐᕆᐅᖅᕕᒻᒥ ᑐᖁᕋᖅᑕᐅᖃᑦᑕᕐᓂᖏᑕ ᐊᒃᑐᐃᓂᖓ ᑖᒃᑯᓄᖓ ᐱᕗᕐᓕ ᐊᒻᒪᓗ ᖃᒪᓂᕐᔪᐊᖅ 
ᑐᒃᑐᖏᓐᓄᑦ.  
 
ᖃᓄᐃᓕᖓᓂᕆᔭᖓ: 

   
• ᓇᓗᓇᓐᖏᒻᒪᑦ ᖃᐅᔨᒪᔭᐅᔪᑐᖃᐃᑦ ᐊᒻᒪᓗ ᖃᐅᔨᓴᖅᑎᓄᑦ ᖃᐅᔨᒪᔭᐅᔪᑦ ᑕᒪᒃᑯᐊ ᑐᒃᑐᑦ ᐃᒻᒥᓂᒃ 

ᐋᖅᑭᓱᖅᓯᒪᖃᑦᑕᕐᒪᑕ ᖃᓄᐃᓕᖓᓂᖏᑦ, ᐃᓛᓐᓂᒃᑯᑦ ᐅᓄᖅᓯᔾᔫᒥᓚᐅᖅᐸᑦᑐᑎᒃ ᐊᒻᒪᓗ ᐃᓛᓐᓂᒃᑯᑦ 
ᖃᑦᓰᓐᓇᕈᔾᔫᒥᕙᑦᑐᑎᒃ ᖃᖓᓚᐅᒃᑯᑦ.   
 

• ᒪᕐᕈᓪᓗᐊᑖᒃ ᐊᒃᑐᐃᓂᖃᓲᖑᕗᒃ ᓄᕐᕆᐅᖃᑦᑕᓂᕐᒧᑦ ᐊᒻᒪᓗ ᐅᓄᖅᓯᔪᓐᓇᕐᓂᖏᓐᓄᑦ ᑐᓐᖓᕕᖃᑦᑐᑎᒃ 
ᓂᕿᒃᓴᖃᕐᓂᕐᒧᑦ ᐊᒻᒪᓗ ᑐᖁᕋᖅᑕᐅᖃᑦᑕᕐᓂᖏᓐᓄᑦ. ᓄᕐᕋᐃᑦ ᑐᖁᕋᖃᑦᑕᕐᓂᖏᑦ ᐃᓕᓴᕆᔭᐅᓯᒪᕗᑦ 
ᐱᒻᒪᕆᐅᓂᖓᓂᒃ ᐊᓯᔾᔩᔪᓐᓇᒻᒪᕆᓐᓂᖓᓂᓪᓗ ᑐᒃᑐᑦ ᐅᓄᕐᓂᖏᓐᓂᒃ ᑕᒫᓂ ᓇᐹᖅᑐᖃᖏᑦᑐᒥ.  
 

• ᑐᖁᕋᖅᑕᐅᖃᑦᑕᕐᓂᖅ ᐃᓚᑐᐃᓐᓇᕆᕚ ᓂᕐᔪᑎᑦ ᐅᓄᕐᓂᕆᔭᖏᓐᓂᒃ ᐋᖅᑭᒃᓯᒪᓂᕐᒧᑦ. ᐃᓱᒪᒋᔭᐅᕗᖅ 
ᐅᑉᐱᕆᔭᐅᓪᓗᓂᓗ ᑕᒪᒃᑯᐊ ᑐᖁᕋᐃᕙᑦᑐᑦ ᐊᑑᑎᖃᒻᒪᕆᒐᓱᒋᔭᐅᓪᓗᑎᒃ ᑐᒃᑐᑦ ᐅᓄᕐᓂᖏᓐᓂᒃ 
ᖃᓄᐃᖏᑦᑎᐊᕐᓂᕐᒧᑦ ᑐᖁᕋᐃᖃᑦᑕᕐᒪᑕ ᓴᓐᖐᓛᖑᔪᓂᒃ ᐊᒻᒪᓗ ᖃᓂᒪᔪᓂᒃ ᑐᒃᑐᓂᒃ.  
 

• ᐊᕙᑎᓕᕆᔨᒃᑯᑦ (DOE) ᖃᐅᔨᓴᓚᐅᕐᒪᑕ ᖃᓅᑎᒋᔪᖅ ᖃᒪᓂᕐᔪᐊᑉ ᑐᒃᑐᖏᑕ ᓄᕐᕋᖏᑦ ᓄᕐᕆᐅᖅᕕᒻᒥ 
ᑐᖁᕋᑦᑕᐅᖃᑦᑕᖅᑎᒋᒻᒪᖓᑕ ᐊᕐᕌᒍᖏᓐᓂ 2010 ᐊᒻᒪᓗ 2012 ᐊᒻᒪᓗ ᐱᕗᕐᓕ ᓄᕐᕆᐅᖅᕕᖓᓂ 2011 
ᐊᒻᒪᓗ 2013. ᑕᒪᓐᓇ ᐱᒋᐊᕈᑕᐅᓕᓚᐅᖅᐳᖅ ᐱᑦᔪᑎᖃᑦᑐᓂ ᐅᑯᓂᖓ: (1) ᓇᓂᑐᐃᓐᓈᓗᒃ 
ᓇᐹᖅᑐᖃᖏᑦᑐᒦᑦᑐᑦ ᑐᒃᑐᐃᑦ ᖃᑦᓰᓐᓇᕈᖅᐸᓪᓕᐊᓗᐊᕐᓂᖏᓐᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᒻᒪᓗ (2) 
ᐊᖑᓇᓱᒃᑏᑦ ᐅᖃᖃᑦᑕᕐᓂᖏᓐᓄᑦ ᓇᐹᖅᑐᖃᖏᑦᑐᒥᒃ ᐊᒃᖥᐃᑦ ᐅᓄᖅᓯᓕᕐᓂᖏᓐᓄᑦᓄ ᐊᒻᒪᓗ ᐊᒪᕈᐃᑦ 
ᐅᓄᖅᓯᓕᕐᓂᖏᓐᓄᑦ, ᐊᒻᒪᓗ ᐃᓱᒫᓘᑎᖃᑦᑐᑎᒃ ᑕᒪᒃᑯᐊ ᑐᖁᕋᐃᖃᑦᑕᖅᑐᑦ ᖃᑦᓰᓐᓇᕈᖅᑎᑦᑎᓗᐊᓕᕐᒪᖔᑕ 
ᑐᒃᑐᑦ ᐅᓄᕐᓂᖏᓐᓂᒃ.  

 
• ᐃᓅᕋᑖᕐᓂᑯᑦ ᓄᕐᕋᐃᑦ ᖃᐅᔨᓴᖅᑕᐅᓚᐅᖅᐳᑦ ᖃᓄᐃᒻᒪᑦ ᑐᖁᖃᑦᑕᕐᒪᖔᑕ ᖁᓕᒥᒎᓕᒃᑯᑦ ᓇᑭᑐᐃᓐᓈᖅᑐᓂᒃ 

ᓂᕈᐊᖅᓯᓪᓗᑎᒃ ᐊᑐᕐᓂᐊᖅᑕᒥᓐᓂᒃ ᕿᓂᖅᑐᑎᒃ ᑐᖁᖓᔪᓂᒃ. ᓇᐅᒃᑯᑦ ᖁᓚᐅᖃᑦᑕᓂᐊᕐᒥᓂᕐᒥᓐᓂᒃ 
ᓂᕈᐊᓚᐅᖅᑐᑦ ᑐᓐᖓᕕᖃᑦᑐᑎᒃ ᐊᕐᓇᓗᓐᓂᒃ ᓄᕐᕆᐅᖅᑐᓂᒃ ᐱᑕᖃᓗᐊᓐᖑᐊᕐᓂᖏᑎᒍᑦ.  

 
• ᑕᕝᕙᓂ ᖃᒪᓂᕐᔪᐊᑉ ᑐᒃᑐᖏᑕ ᓄᕐᕆᐅᖅᕕᓪᓗᐊᖓᓂ, 61 ᐃᓅᕋᑖᕐᓂᑯᑦ ᓄᕐᕋᐃᑦ ᑐᖁᖓᔪᔅᓯᐊᖑᓚᐅᖅᐳᑦ 

ᐊᒻᒪᓗ ᖃᐅᔨᓴᖅᑕᐅᓪᓗᑎᒃ ᑕᕝᕙᓂ ᐊᑯᓐᓂᖓᓂ ᔫᓐ 11-14, 2010 ᐊᒻᒪᓗ ᔫᓐ 11 – 17, 2012. 69 
ᑐᖁᖓᔪᑦ ᓄᕐᕋᐃᑦ ᓇᓂᔭᐅᓚᐅᕆᕗᑦ ᖃᐅᔨᓴᖅᑕᐅᓪᓗᑎᓪᓗ ᑕᕝᕙᓐᖓᑦ ᐱᕗᕐᓕ ᑐᒃᑐᖏᑕ ᓄᕐᕆᐅᖅᕕᖓᓂᒃ 
ᑕᕝᕙᓂ ᔫᓐ 13-17-ᒧᑦ, 2011 ᐊᒻᒪ ᔫᓐ 12-15-ᒧᑦ, 2013. ᓄᕐᕋᐃᑦ ᐊᒥᖓᒍᑦ ᐃᑭᓖᑦ ᓂᕿᖓᒍᓪᓗ, 
ᐊᐅᒋᔾᔨᖅᓯᒪᔪᑦ, ᐃᓗᐊᒍᑦ ᐊᐅᒋᔾᔨᖅᓯᒪᔪᑦ, ᓂᐊᖁᖏᑦ ᓱᕋᔅᓯᒪᔪᑦ ᐊᒻᒪᓗ/ᐅᕝᕙᓘᓐᓃᑦ ᐊᓕᒃᓯᒪᔪᑦ ᑐᓄᐊᒍᑦ 
ᐅᕝᕙᓘᓐᓃᑦ ᒥᒥᖓᒍᑦ, ᐃᓱᒪᒋᔭᐅᓚᐅᖅᐳᑦ ᑐᖁᑕᐅᔪᕕᓂᐅᓱᒋᔭᐅᓪᓗᑎᒃ.  

ᒫᓐᓇᐅᔪᖅ ᖃᓄᐃᓕᖓᓂᖓ 
 
• ᑐᖁᔪᑦ ᑐᖁᑕᐅᖃᑦᑕᓂᕐᒧᑦ ᐃᓱᒪᒋᔭᐅᓚᐅᖅᐳᖅ 9.0-ᐳᓴᖓ (ᒪᕐᕉᒃ ᑕᕝᕙᓐᖓᑦ 21-ᓂᑦ) ᓄᕐᕋᐃᑦ 

ᖃᐅᔨᒪᔭᐅᓪᓗᑎᒃ ᑭᓱᒧᑦ ᑐᖁᓐᓂᕐᒪᖔᑕ ᑕᕝᕙᓂ ᖃᒪᓂᕐᔪᐊᑉ ᑐᒃᑐᖏᓐᓂ 2010-ᖑᑎᓪᓗᒍ ᐊᒻᒪᓗ 32-ᐳᓴᖓ 
(13 ᑕᕝᕙᓐᖓᑦ 40) 2012-ᒥ. ᑖᓐᓇ ᐃᓱᒪᓇᖅᐳᖅ ᓄᕐᕋᐃᑦ ᑐᖁᕋᖅᑕᐅᖃᑦᑕᕐᓂᖓ ᒥᑭᑦᑐᒻᒪᕆᐅᖅᑰᔨᓂᖓᓂᒃ 
ᑖᒃᑯᓇᓂ ᖃᒪᓂᕐᔪᐊᑉ ᑐᒃᑐᖁᑎᖏᓐᓂᒃ ᑖᒃᑯᐊ ᐊᕐᕌᒎᒃ ᒪᕐᕉᒃ ᖃᐅᔨᓴᕐᓂᐅᑉ ᐃᓗᐊᓂ.  

 
• ᑐᖁᕋᖅᑕᐅᓇᑎᒃ ᑐᖁᔾᔪᑕᐅᖃᑦᑕᖅᑐᑦ ᐊᖏᓂᖅᐹᖑᖅᑰᔨᓚᐅᖅᐳᑦ ᑐᖁᕙᑦᑐᓄᑦ ᑕᕝᕙᓂ ᐊᕐᕌᒎᓐᓂ ᑕᒪᒃᑮᓐᓂ 

ᖃᒪᓂᕐᔪᐊᑉ ᓄᕐᕆᐅᖅᕕᐊᑕ ᐃᓗᐊᓂ (ᑎᑎᕋᖅᓯᒪᔪᖅ 1). ᓄᕐᕋᐃᑦ ᑐᖁᓂᕆᕙᑦᑕᖏᑦ 
ᓇᓗᓇᕈᓐᓃᖅᑰᔨᓚᐅᖅᐳᖅ ᑐᖁᖃᑦᑕᖅᑐᑦ ᐃᓅᓪᓗᑎᒃ ᑐᖁᖓᑲᐅᑎᒋᓪᓗᑎᒃ ᐅᕝᕙᓘᓐᓃᑦ 
ᕿᒪᐃᓐᓇᖅᑕᐅᓪᓗᑎᒃ.  
 

• ᑐᖁᔪᑦ ᑐᖁᕋᖅᑕᐅᓂᕐᒧᑦ ᐅᓄᕐᓂᖏᑦ ᐃᓱᒪᒋᔭᐅᓚᐅᖅᐳᑦ 52.0-ᐳᓴᓐ (26 ᑕᕝᕙᓐᖓᑦ 50) ᓄᕐᕋᐃᑦ 
ᖃᐅᔨᒪᔭᐅᔪᑦ ᑭᓱᒧᑦ ᑐᖁᒻᒪᖔᑕ ᑕᕝᕙᓂ ᐱᕗᕐᓕ ᑐᒃᑐᖏᓐᓂᒃ 2011-ᒥ ᐊᒻᒪᓗ 58-ᐳᓴᖓ (11 ᑕᕝᕙᓐᖓᑦ 
19) 2013-ᒥ. 

 
• ᖃᐅᔨᓴᖅᑎᓪᓗᑕ ᓇᓗᓇᕈᓐᓃᓚᐅᕐᒥᔪᖅ ᐅᓄᖅᑐᒻᒪᕇᑦ 67-ᐳᓴᖓ (12 ᑕᕝᕙᓐᖓᑦ 18) ᓄᕐᕋᐃᑦ ᑐᖁᑕᐅᔪᕕᓃᑦ 

ᐊᒪᕈᓐᓂᑦ ᑕᕝᕙᓐᖓᑦ ᐱᕗᕐᓕ ᓄᕐᕆᐅᖅᕕᖓᑕ ᐃᓗᐊᓂ ᓴᓐᖐᓂᖅᓴᐅᓚᐅᖅᑐᑦ ᐊᒻᒪᓗ 
ᑐᖁᐃᓐᓇᕋᔭᓚᐅᖅᑐᑎᒃ (ᓲᕐᓗ, ᐋᓐᓂᐊᒧᑦ, ᐊᔪᕐᓂᕐᒧᑦ, ᐱᕐᓕᓂᕐᒧᑦ, ᐃᓗᓯᕐᓗᓂᕐᒧᑦ). “ᐊᓯᖏᑦ ᑐᖁᔾᔪᑕᐅᔪᑦ” 
ᐱᑦᔪᑎᖃᑦᑐᑎᒃ ᐊᒪᖅᑯᓄᑦ ᑐᖁᑕᐅᓂᕐᒧᑦ ᐅᓄᕐᓂᖏᑦ ᒥᑭᑦᑐᒻᒪᕆᐊᓘᓚᐅᖅᐳᑦ ᑖᒃᑯᐊᓕᒫᑦ ᑐᖁᖃᑦᑕᖅᑐᑦ 
ᑕᐅᑐᒃᑐᒋᑦ.  

 
• ᓄᕐᕋᐃᑦ ᑐᖁᖃᑦᑕᕐᓂᖏᑦ ᐃᓄᓚᐅᖅᑎᓪᓗᒋᑦ ᐱᓇᓱᐊᕈᓯᕐᓂᓗ ᓯᕗᓪᓕᖅᐹᖏᓐᓂ ᖃᑦᓰᓐᓇᐅᖅᑰᔨᕗᑦ ᑖᒃᑯᓇᓂ 

ᑕᒪᒃᑮᓐᓂ ᑐᒃᑐᖃᕝᕕᐅᔫᓐᓂ ᐊᑯᓐᓂᖓᓂ ᑕᒫᓂ 2.0-ᐳᓴ ᐊᒻᒪᓗ 6.0-ᐳᓴᓐ ᖃᒪᓂᕐᔪᐊᑉ ᑐᒃᑐᖏᓐᓂ ᐊᒻᒪᓗ 
ᐱᕗᕐᓕ ᑐᒃᑐᖏᓐᓂ (ᓇᓗᓇᐃᖅᓯᒪᔪᖅ 1).   

 
• ᐊᒪᕈᐃᑦ ᐅᓄᖅᑐᒻᒪᕇᑦ ᑐᖁᑕᐅᖃᑦᑕᕆᕗᑦ ᑕᒫᓂ ᖃᒪᓂᕐᔪᐊᑉ ᑐᒃᑐᖏᑕ ᐊᖅᑯᑎᒋᕙᑦᑕᖓᓂ. ᐃᓄᓐᓄᑦ 

ᓄᓇᖃᕝᕕᐅᔪᑦ ᖃᑦᓯᑲᓪᓚᐃᑦ (ᐊᕐᕕᐊᑦ, ᑎᑭᕋᔾᔪᐊᖅ, ᐊᒻᒪᓗ ᑲᖏᖅᖠᓂᖅ) ᖃᓂᒃᓴᒻᒪᑕ ᖃᒪᓂᕐᔪᐊᑉ ᑐᒃᑐᖏᑕ 
ᐊᖅᑯᑎᒋᕙᑦᑕᖓᓂᒃ ᐅᐱᓐᖔᒃᑯᑦ ᐊᒻᒪᓗ ᑕᐃᒪᐃᒻᒪᑦ, ᐅᓄᖅᑐᒻᒪᕆᓐᓂᒃ ᑐᒃᑐᖃᑦᑕᖅᐳᑦ ᐅᐱᓐᖓᑕᒫᑦ. 
ᑕᐅᑐᒃᑐᒍᓕ, ᐱᐊᕗᕐᓕ ᑐᒃᑐᖏᑕ ᓄᕐᕆᐅᖅᕕᖓ ᐅᖓᓯᓐᓂᓴᒻᒪᕆᐅᒻᒪᑦ ᐃᓄᐃᑦ ᓄᓇᖏᓐᓂ ᑕᐃᒪᐃᒻᒪᓪᓗ 
ᑕᒫᓂ ᐱᓱᒃᕕᒋᖃᑦᑕᖅᑕᖓᓂ ᐊᒪᕈᖅᑕᐅᖃᑦᑕᖅᑐᑦ ᖃᑦᓰᓇᐅᓂᖅᓴᒻᒪᕆᐅᕗᑦ.  

 

ᐊᑐᓕᖁᔨᔾᔪᑎᑦ 
• ᖃᐅᔨᓴᐅᑎᕕᓂᖅᐳᑦ ᐃᓱᒪᓇᖅᐳᑦ ᑕᒪᓐᓇ ᐊᒪᖅᑯᑦ ᑐᖁᕋᐃᖃᑦᑕᕐᓂᖓ ᐃᓱᒪᒋᔭᐅᔪᓐᓇᕆᐊᖓ 

“ᐋᖅᑭᒃᓯᒪᓂᑐᐃᓐᓇᕐᒧᑦ” (ᑐᖁᕋᐃᓪᓗᑎᒃ ᐋᓐᓂᐊᔪᓂᒃ ᐊᒻᒪᓗ ᓴᓐᖐᑦᑐᓂᒃ ᐅᕝᕙᓘᓐᓃᑦ ᐱᒡᒐᖅᑐᓂᒃ ᓄᕐᕋᓐᓂᒃ) 
ᓇᓗᓇᓐᖏᒻᒪᑦ ᑖᒃᑯᐊ ᓄᕐᕋᐃᑦ ᐃᓚᖏᑦ ᑐᖁᓂᐊᖏᓐᓇᓚᐅᖅᑐᑦ ᑐᖁᑕᐅᖏᒃᑲᓗᐊᕈᑎᒃ. ᑕᒪᒃᑯᐊ 
ᖃᓄᐃᖏᑎᐊᖅᑐᑎᒃ ᓄᕐᕈᐃᑦ ᑐᖁᖃᑦᑕᕐᓂᖏᑦ ᒥᑭᓐᓂᖅᓴᐅᕗᑦ ᐳᓴᓐᑎᖓ ᑐᖁᑕᐅᖃᑦᑕᖅᑐᑦ ᐊᒪᖅᑯᓄᑦ 
ᓴᓂᕌᓂ ᓇᓗᓇᐃᖅᓯᒪᔪᖅ ᖁᓛᓂ/ᓇᓗᓇᐃᖅᓯᔾᔪᑎ 1.  

 
• ᒫᓐᓇᐅᔪᒃᑯᑦ ᖃᒪᓂᕐᔪᐊᖅ ᐊᒻᒪᓗ ᐱᕗᕐᓕ ᑐᒃᑐᖏᑕ ᖃᑦᓰᓐᓇᕈᖅᐸᓪᓕᐊᓂᖏᑦ ᐱᑦᔪᑎᖃᖅᑰᖅᐳᑦ ᓂᕿᒃᓴᒧᑦ 

ᐊᒃᓱᕉᓴᓐᓂᒃᑯᑦ ᐱᑦᔪᑎᒋᓪᓗᒍ ᓇᒥᑐᐃᓐᓈᓂᕐᒧᑦ/ᐸᕝᕕᓴᒃᑕᐅᓂᕐᒧᑦ, ᐱᖃᓯᐅᑎᓪᓗᒍ ᐅᑭᐅᒃᑯᑦ ᐅᐸᒃᓯᒪᕙᑦᑕᖓᓐ. 



 3

ᑐᖁᕋᐃᖃᑦᑕᖅᑐᑦ ᐊᐅᓚᑕᐅᓇᓱᒃᑲᓗᐊᖅᐸᑕ ᐊᑑᑎᖃᕋᔭᖅᑰᖏᑦᑐᖅ ᑐᒃᑐᑦ ᐅᓄᕐᓂᖏᓐᓂᒃ ᐱᓪᓗᒍ ᐊᒪᕈᐃᑦ 
ᓄᕐᕋᓂᒃ ᑐᖁᕋᐃᖃᑦᑕᕐᓂᖓ ᒥᑭᑦᑐᒻᒪᕆᐅᓂᖓᓄᑦ ᑕᒫᓂ ᓄᕐᕆᐅᖅᕕᓐᓂ.   



 4

 

 

 

 
ᓇᓗᓇᐃᖅᓯᔾᔪᑎ 1: ᐅᓂᒃᑳᖅ ᓇᓚᐅᒃᑖᖅᑕᐅᓯᒪᔪᓂᒃ ᑐᖁᖃᑦᑕᕐᓂᖏᑦ ᓄᕐᕆᐅᖅᕕᓪᓗᐊᑕᖓᓂ ᐱᕗᕐᓕ  ᐊᒻᒪᓗ 
ᖃᒪᓂᕐᔪᐊᑉ ᑐᒃᑐᖏᑕ ᓯᕗᓪᓕᖅᐹᖓᓂ ᐱᓇᓱᐊᕈᓯᖅ ᐃᓅᓕᖅᑎᓪᓗᒍ. a) ᓇᓚᐅᒃᑖᖅᑕᐅᓯᒪᔪᑦ ᐊᕐᕋᒍᑕᒫᑦ ᓄᕐᕋᐃᑦ 
ᑐᖁᖃᑦᑕᖅᑐᑦ 95-ᐳᓴᓐ ᑕᐃᒪᓐᖓᓕᒫᐸᓗᒃ; b) ᐊᕐᕌᒎᒃ ᒪᕐᕉᓐᓄᑦ ᓄᕐᕋᐃᑦ ᑐᖁᖃᑦᑕᖅᑐᑦ (ᕿᕐᓂᖅᑕᖅ ᐸᐃᓐᖑᐊᖅ 
ᐊᕕᒃᓯᒪᓂᖓ) ᐊᒻᒪᓗ ᑕᐅᑐᒃᑐᒋᑦ ᐊᑦᔨᒌᖏᓐᓂᖏᑦ ᑐᖁᑐᐃᓐᓇᓂᒃᑯᑦ ᑐᖁᖃᑦᑕᖅᑐᑦ ᐅᕝᕙᓘᓐᓃᑦ 
ᑐᖁᕋᖅᑕᐅᓂᒃᑯᑦ ᑐᖁᖃᑦᑕᖅᑐᑦ ᑖᒃᑯᓇᓂ ᖃᒪᓂᕐᔪᐊᑉ ᑐᒃᑐᖏᓐᓂ. c) ᑕᐅᑐᓪᓗᒍ ᐊᕐᕌᒎᓐᓄᑦ ᒪᕐᕉᓐᓄᑦ ᓄᕐᕋᐅᐃᑦ 
ᑐᖁᖃᑦᑕᕐᓂᖏᑦ (ᕿᓂᖅᑕᖅ ᓇᓗᓇᐃᖅᓯᓯᒪᔪᒧᖅ ᐸᐃᓐᖑᐊᖅ) ᐊᒻᒪᓗ ᑕᐅᑐᓪᓗᒍ ᐅᓄᕐᓂᕆᔭᖏᑦ 
ᑐᖁᑐᐃᓐᓇᓂᕐᒧᑦ ᑐᖁᖃᑦᑕᖅᑐᑦ ᐊᒻᒪᓗ ᑐᖁᕋᖅᑕᐅᓂᕐᒧᑦ ᑐᖁᖃᑦᑕᖅᑐᑦ ᑕᕝᕙᓂ ᐱᕗᕐᓕ ᑐᒃᑐᖏᓐᓂ.  

ᑎᑎᕋᖅᓯᒪᔪᖅ 1: ᐳᓴᖓ ᑐᖁᖃᑦᑕᖅᑐᑦ ᓄᕐᕈᐃᑦ ᐃᓅᕋᑖᕐᓂᑰᓗᑎᒃ (≤ 7-ᐸᓂᒃ ᐅᓪᓗᖃᓕᖅᑎᓪᓗᒋᑦ) ᓇᓗᓇᐃᖅᓯᒪᔪᑦ 
ᑕᕝᕙᓂ ᖃᒪᓂᕐᔪᐊᑉ ᐊᒻᒪᓗ ᐱᕗᕐᓕ ᑐᒃᑐᖏᑕ ᓄᕐᕆᐅᖅᕕᓪᓗᐊᑕᖓᓂ, ᔫᓐ 2010 - 13 (ᑭᓱᒧᑦ ᑐᖁᒻᒪᖔᑕ 
ᖃᐅᔨᒪᔭᐅᖏᑦᑐᑦ ᐃᓚᓕᐅᑎᓯᒪᖏᑦᑐᑦ).  

ᑐᖁᔾᔪᑎᖓ ᐱᕗᕐᓕ ᑐᒃᑐᖏᑦ ᖃᒪᓂᕐᔪᐊᑉ ᑐᒃᑐᖏᑦ 

2011 

(n=50) 2013 (n=19) 

ᑲᑎᑦᑐᒋᑦ 

(n=69) 2010 (n=21) 2012 (n=40) ᑲᑎᑦᑐᒋᑦ (n=61) 

ᑐᖁᑕᐅᓂᒃᑰᖏᑦᑐᑦ ᑐᔪᑦ† 48.0% 42.0% 46.0% 91.0% 68.0% 75.0% 

ᑐᖁᑕᐅᓂᒃᑯᑦ ᑐᖁᔪᑦ 52.0% 58.0% 54% 9.0% 32.0% 25.0% 

ᐊᒪᕈᓐᓄᑦ 40.0% 53.0% 44.0% 0.0% 10.0% 7.0% 

ᐊᒃᖤᓄᑦ 2.0% 0.0% 1.0% 0.0% 0.0% 0.0% 

ᓇᑦᑐᕋᓕᓐᓄᑦ 0.0% 0.0% 0.0% 0.0% 5.0% 3.0% 

ᖃᐅᔨᒪᓇᓐᖏᑦᑐᓄᑦ 

ᑐᖁᑕᐅᔪᑦ 10.0% 5.0% 9.0% 9.0% 17.0% 15.0% 

†ᐱᖃᓯᐅᔾᔨᔪᖅ ᐳᕙᖏᑦ ᐊᑐᕈᓐᓃᖅᑐᑦ, ᐋᓐᓂᕐᓂᑯᒥᓂᕐᒧᑦ ᐊᔪᕈᑎᓕᒃ, ᐊᕝᕗᑎᔪᑦ, ᐱᕐᓕᖅᑐᑦ ᐊᒻᒪᓗ ᐳᕝᕕᕆᔪᑦ.   

97.89%

1.60%

0.50%

2.11%

b) ᖃᒪᓂᕐᔪᐊᖅ Non‐predation

Predation

2010

2012

a)

Qamanirjuaq Beverly

94.22%
2.93%

2.84%

5.78%

c) ᐱᕗᕐᓕ


